
						З пляцоўкі Вікікрыніцы

					

					


					
					
					Гэта старонка была вычытаная
— 123 —
Ўспомні, як згубіш ворага й друга,—

Жыць пачнеш ценем з-пад курганоў

Бяз веры ў шчасьце, бяз верных слугаў—

Думак дзявочых, дзіцячых сноў!


Ўспомні, як ночка ляжа навокал,

Вецер засьвішча ў хаўтурны тон,

А сэрца дрогне, бы ў клетцы сокал,

І ў душы ўскрэсьне здань быўшых дзён!


Ўспомні ня ў хвілю, радасьці дзіўнай,—

З іншым разьдзеліш радасьць сваю,—

І не мяне ты ўспомні, дзяўчына,—

Ўспомні, от… гэту думку маю!








13/XII—14 г.

* * *










Ул. Cтанкевічанцы.





Гэй, ты, дзяўчына, кветка-лілея,

Вольная птушка сумнай зямліцы!

Сееш ты сьлёзы, думак уроду,

Сьлёзы-брыльянты яснай крыніцы.


Буйнай расіцай сыплюцца, льюцца,

Ніву багацяць… а што за жніва?!

Крыўда іх топча, гора марозіць,

Ведзьма-насьмешка п‘е іх лапчыва.


Суд негадзівы жаласьць-гадзюка,

Судзіць над шчырай сьлёзаў малітвай,

Розум, бязбожны над сэрцам сьлёзаў

Поўніць чын ката точанай брытвай.


Зорка, што бітвы й згоды варожыць

З неба нямога гэтаму сьвету,

Толькі яна йшчэ іх не пакрыўдзіць,

Сьлёзы атуліць у промень прывету.

